
        Inilunsad ng CvSU Extension Services (ES) 

ang Impactful Services and Transformative 

Opportunities in Response to the needs of the 

CommunitY and the Academe (ISTORYA), isang 

serye ng webinar na nakatuon sa mga kwento ng 

tagumpay, inspirasyon, karanasan ng bawat 

programa at proyektong pang-ekstensyon tulad ng 

UGNAYAN 2.0, CAS CARES, CON CARES, 

Rosarian Probe, Batangan 2.0, at iba pa.   

        Layunin nitong pataasin ang kamalayan ng 

mga kalahok sa iba’t ibang kaganapan na 

ipinagdiriwang sa bansa katulad ng women’s 

month, mental health week, coconut week, at 

marami pang iba.  Inaprubahan ni Dr. Hernando D. 

Robles, pangulo ng Unibersidad, ang proyekto na 

binuo ng ES sa pakikipag-ugnayan sa mga 

kolehiyo/kampus/yunit na kasangkot sa mga pang-

ekstensyong gawain. 

Tatlong Buwanang Lathalain ng Extension Services, Cavite State University, Indang, Cavite 

ISTORYA, inilunsad; mga ekstensyonista, pinarangalan 

        Inimbitahan si Gng. Lorna C. Matel, Techno 

Gabay Program focal person ng Cavite, sa isang 

birtwal na panayam ng Center for Strategic 

Planning and Policy Studies (CSPPS) ng College of 

Public Affairs and Development (CPAf), 

Unibersidad ng Pilipinas sa Los Baños (UPLB) sa 

pamumuno ni Dr. Merlyn M. Paunlagui.  

        Ang nasabing panayam ay kaugnay ng 

proyektong “Assessment of the Performance, 

Reach and Outcomes of the Technology Transfer 

Modalities in Agriculture, Aquatic and Natural 

Resources” kaagapay ang Department of Science 

and Technology - Philippine Council for 

Agriculture, Aquatic and Natural Resources 

Research and Development (DOST-PCAARRD).  

Layunin ng proyekto na makilala at mapaunlad ang 

pinakamahusay at nararapat na uri ng 

        Bilang pagsuporta sa Buwan ng mga Kababaihan, isinagawa ang 

unang webinar na may temang, “Role of Women in Delivering 

Extension Services” noong Marso 25, katuwang ang Gender and 

Development Resource Center (GAD-RC) at College of Economics, 

Management and Development Studies (CEMDS).  

ISTORYA ... mula sa p. 1 

        Sinimulan ang programa sa isang 

panalangin sa pangunguna ni Gng. Sheryl 

S. Ersando, chairperson ng CEMDS-DDS. 

Nagbigay naman ng panimulang pagbati si 

Dr. Melbourne R. Talactac, Vice President 

for Research and Extension.  Sinundan ito 

ng isang mensahe mula kay Dr. Hernando 

D. Robles na  kinatawan ni Dr. Ma. Agnes P. 

Nuestro, Vice President for Academic 

Affairs.  Sa paniniwalang “ang bawat 

UGNAYAN ay may ISTORYA”, 

pinangunahan ni Dr. Almira G. Magcawas, 

direktor ng ES, ang paglulunsad ng 

programa. 

        Naging panauhing tagapagsalita sina 

Gng. Vilma E. Constante, retired Asst. 

Provincial Agriculturist ng OPA-Cavite, Gng. 

Sherrlyn M. Rasdas, extension coordinator 

ng CvSU-Naic Campus, at Gng. Mariel 

Celeste C. Dayanghirang, Asst. Center 

Director ng ATI IV-A.  Nagkaroon din ng 

open forum na pinangunahan ni Dr. Susan 

G. Tan, direktor ng GAD-RC, pagkatapos 

ng mga kwento ng mga panauhin.   

        Bahagi rin ng programa ang paggawad 

ng Sertipiko ng Pagkilala sa mga 

natatanging kababaihan pagdating sa 

ekstensyon.  Ang mga awardee ay faculty, 

non-academic staff o adopter na may 

natatanging ambag sa larangan ng 

ekstensyon na hinirang ng mga dean/

administrator/director.  Ginawaran ng 

pagkilala sina: Ms. Lorna C. Matel, kawani 

ng Extension Services at STAARRDEC; Dr. 

Nelia C. Cresino, retiradong propesor ng 

CEMDS at dating direktor ng GAD-RC; Dr. 

Susan G. Tan ng CCJ at kasalukuyang 

direktor ng GAD-RC; Ms. Guylaine T. 

Nueva ng CSPEAR; Ms. Emeriza S. 

Caparaz ng Cavite City Campus; Ms. 

Janeth L. Rodriguez ng CCAT Campus; Ms. 

Elvira B. Pakingan ng Imus Campus; Ms. 

Magcawas, itinalagang bagong direktor ng ES 

        Itinalaga bilang bagong direktor ng 

Cavite State University - Extension Services 

(CvSU-ES) si Dr. Almira G. Magcawas 

upang mangasiwa at mamuno sa nasabing 

yunit simula Enero 2021 hanggang 2023.   

        Nagtapos si Dr. Magcawas ng 

Bachelor of Science in Agricultural 

Economics sa Unibersidad ng Pilipinas Los 

Baños (UPLB) noong 1998 at Master of 

Science in Agricultural Extension sa CvSU 

Graduate School noong 2014.  Taong 2020 

naman nang matapos niya ang programang 

Doctor of Philosophy in Community 

Development mula sa UPLB.  

        Sa kasalukuyan, siya ang tumatayong 

project leader ng DOST-PCAARRD-CvSU 

Agriculture and Food Technology Business 

Incubator Phase II  na may pondong 

Php6,079,700.80 mula sa Department of 

Science and Technology - Philippine 

Council for Agriculture, Aquatic and Natural 

Resources Research and Development. 

        Bago maging direktor, naglingkod si Dr. 

Magcawas sa Southern Tagalog Agriculture, 

Aquatic and Natural Resources Research 

and Development Consortium 

(STAARRDEC) bilang Regional Technology 

Transfer Coordinator mula 2008 hanggang 

2017.  Naitalaga rin siyang Deputy 

Consortium Director ng STAARRDEC mula 

2011 hanggang 2017.  Taong 2014 naman 

nang siya ay mamahala ng publikasyon ng 

CvSU Research Journal at magsilbing 

direktor ng Continuing Education and 

Training Services (CETS). 

        Bukod sa pangunguna sa mga 

gawaing pang-ekstensyon, nagtuturo rin si 

Dr. Magcawas bilang Assistant Professor II 

sa Department of Development Studies ng 

College of Economics, Management and 

Development Studies. 

        Patuloy niyang ibinabahagi ang 

kanyang mga kaalaman bilang adviser, 

evaluator, reviewer, training facilitator, 

coordinator at tagapagsalita sa mga 

seminar at pagpupulong.  Aktibong 

Dr. Almira G. Magcawas 

miyembro rin si Dr. Magcawas 

ng iba’t ibang organisasyon sa 

Pilipinas kagaya ng 

International Association for 

Community Development, Asian 

Qualitative Research Association, 

Asia-Pacific Consortium of 

Researchers and Educators, 

Philippine Association of 

Extension Program Implementors, 

Inc. at Philippine Association 

of Research Managers, Inc. 

(PGCDucusin) 

Sherrlyn M. Rasdas ng Naic 

Campus; Ms. Lordeliza V. 

Soriano ng Bacoor Campus; at 

Ms. Mariz A. Matel, adopter at 

farm manager ng Queentown 

Farm, Indang, Cavite. 

Ginawaran din ng Sertipiko ng 

Pasasalamat ang tatlong 

panauhing tagapagsalita.  

        Sa pagtatapos ng 

programa, nagbigay ng 

pangwakas na pananalita si 

Dr. Tita C. Lopez, dekana ng 

CEMDS.  Nagsilbi namang 

tagapagdaloy ng programa si 

Ms. Lady Aileen A. Orsal. 

Tinatayang 457 ang kabuuang 

bilang ng nagrehistro sa 

natapos na webinar.  (BSAmparo) 

Sundan sa p. 3 at 4 

LORNA C. MATEL 
Education Program Specialist II 

Extension Services 
 

Malaki ang naitulong ni Bb. Matel sa 
pagtataguyod ng mga ugnayan sa 

komunidad, mga pribadong institusyon at iba 
pang ahensya ng pamahalaan na 

nagsasagawa ng mga gawaing pang-
ekstensyon.  Itinaguyod din niya ang Techno 
Gabay Program sa Cavite na naging malaki 

ang ambag sa pagbabahagi ng impormasyon 
at teknolohiya sa komunidad. 

SHERRLYN M. RASDAS 
Unit Head, Extension Services 

CvSU Naic 
 

Bilang puno ng mga gawaing pang-
ekstensyon sa CvSU-Naic, pinamamahalaan 

ni Bb. Rasdas ang iba’t ibang aktibidad sa 
ilalim ng Batangan 2.0.  Patuloy din niyang 

ibinabahagi ang kanyang kaalaman sa 
aquaculture. Noong 2018, nanalong Best 
Extension Paper ang kanyang papel na 

pinamagatang “Community-based Production 
Processing and Marketing of Milkfish and 

Tilapia”. 

#WomenInAction 
#WomenMakeChange 
#ExtensionServices 

NELIA C. CRESINO, PhD 
Certified National GAD Resource Pool 

Philippine Commission on Women  
And Former Director, CvSU GADRC 

 
Si Dr. Cresino ang utak sa likod ng GAD 
Extension Program na “Empowerment of 

Gender and Development Stakeholders for 
Achieving Gender Equality in CALABARZON”. 

Nagbigay siya ng teknikal na tulong sa iba’t 
ibang kliyente ng GAD mula sa mga lokal na 
ahensya ng pamahalaan at ibang pribadong 

asosasyon sa rehiyon.  Isa siya sa mga 
nagbigay-daan tungo sa gender 

mainstreaming  sa iba’t ibang gawaing pang-
ekstensyon sa Unibersidad. 

SUSAN G. TAN, PhD 
Director, Gender and Development 

Resource Center 
Former Extension Coordinator, CCJ 

 
Sa kanyang panunungkulan bilang extension 

coordinator ng College of Criminal Justice, 
pinangunahan ni Dr. Tan ang implementasyon 
ng “Iba na ang Handa (INAH)” na naglalayong 

magkaroon ng barangay DRRM plans na 
gender-responsive. Gayundin, naging malawak 
ang pakikipag-ugnayan ng CCJ sa GADRC at 

iba pang ahensyang nagtataguyod ng 
kahalagahan ng mental health at psycho-social 

support. 

JANET L. RODRIGUEZ 
Principal, Laboratory Science High 

School, CCAT Rosario Campus 
 

Si Bb. Rodriguez ang dating extension 

coordinator ng CvSU-CCAT campus.  Ang higit 

sa limang taon niyang pangunguna sa mga 

gawaing pang-ekstensyon ay naging 

instrumental sa pagbuo ng mga ugnayan at 

kolaborasyon sa iba’t ibang ahensyang 

katuwang sa ekstensyon.  Kabilang sa mga 

ahensyang ito ang Gawad Kalinga PNOC, 

Tanza Bureau of Jail Management and 

Penology (BJMP), TESDA-Rosario, DepEd-

Rosario, at mga bayan ng Rosario, General 

Trias at Tanza. 

ISTORYA ... mula sa p. 2 

#WomenInAction 
#WomenMakeChange 
#ExtensionServices 

EMERIZA S. CAPARAZ 
RDE Coordinator 
CvSU Cavite City 

 
Pinamamahalaan ni Bb. Caparaz ang mga 

gawaing pang-ekstensyon ng Cavite City 

campus.  Tinulungan nila ang mga 

mangingisda at mga kabataan. Nanguna rin 

siya sa pagkuha ng suporta para sa 

pagpapagawa ng isang gusali para sa 

produksyon at komersyalisasyon ng fish 

products gaya ng Chabacano sardines, dried 

fish at bottled gourmet. 

LORDELIZA V. SORIANO 
Extension Coordinator 

Department of Management Studies 
CvSU Bacoor 

 
Bilang isang TESDA Assessor, nagsilbing 

resource speaker si Bb. Soriano sa iba’t ibang 

mga pagsasanay na pangkabuhayan sa 

Bacoor campus.  Naging kaagapay rin siya sa 

pagbibigay ng tulong sa mga benepisyaryo 

mula sa Barangay Molino. 

GUYLAINE T. NUEVA 
College Coordinator 

College of Sports, Physical Education 
and Recreation (CSPEAR) 

 
Pinangunahan ni Bb. Nueva ang mga 

programang pangkalusugan ng CSPEAR na 

tinawag na “Exel Exact o Exercise for Life, 

Exercise for Achievement” na naglalayong 

magbigay ng impormasyon tungkol sa iba’t 

ibang uri ng libangan, pag-eehersisyo at 

pagtatanggol sa sarili o self-defense. 

ELVIRA P. PAKINGAN 
Extension Coordinator 

CvSU Imus 
 

Sa nakalipas na 5 taon, pinangunahan ni Bb. 

Pakingan ang karamihan sa mga gawaing 

pang-ekstensyon ng Imus campus.  Ang 

kanyang kasanayan sa cookery at baking ay 

ibinahagi niya sa mga kliyente mula sa iba’t 

ibang komunidad kasama na ang kanyang 

kaalaman sa GAD.  Noong 2018, tumanggap 

siya ng parangal mula sa Imus Campus bilang 

katuwang sa implementasyon ng Pantawid 

Pamilyang Pilipino Program (4Ps) lalo na sa 

programang Kaagapay at Gabay ng ahensya. 

MARIZ A. MATEL 
Farm Manager 

Queentown Farm, Indang, Cavite 
 

Bilang farm manager sa Queentown Farm, 

partner ng SPRINT, tumutulong si Bb. Matel sa 

pagpapakilala ng mga produktong mula sa 

kaong gaya ng asukal, suka at mga punla. 

Nakatulong siya sa pagsasakatuparan ng 

SPRINT na maitaguyod ang industriya ng 

kaong at mag-ambag sa pagpapanatili ng 

balanseng ekolohikal sa Cavite. 

ISTORYA ... mula sa p. 3 



 
MGA   BALITANG   TGP  

2 FITS Kiosk sa Cavite, inilunsad 

building ng ibang mga kumpanya. 

        Kasama sa ginanap na 

paglulunsad sina Dir. Marites Piamonte 

Cosico, Center Director, Dr. Rolando V. 

Maningas, Chief ng Information 

Services Section, Ms. Janine L. Cailo 

ng DA-ATI IV-A, Dr. Almira G. 

Magcawas, direktor ng CvSU Extension 

Services, at Gng. Lorna C. Matel, TGP 

focal person sa Cavite. (LCMatel) 

        Kaugnay nito, binuksan noong 

Pebrero 12 ang FITS Kiosk sa Crooc 

Farm sa Buna Cerca, Indang, Cavite na 

pag-aari ng mag-asawang Bal at Amy 

Crooc.  Nagpoproseso sila ng iba’t 

ibang produkto tulad ng ginger brew, 

langka chips, kaong vinegar at iba 

pa.  Samantala, itinalaga naman ang 

isa pang kiosk sa Terra Verde Eco 

Farm and Resort sa Maragondon, 

Cavite noong Pebrero 20. Ang 

nabanggit na bukid ay may kabuuang 

17 ektarya at kilala bilang ESP at 

TESDA-accredited. Pinamumunuan ito 

ni Gng. Anita “Babie” B. Atanacio bilang 

general manager. Matatagpuan dito 

ang iba’t ibang uri ng hayop, gulay at 

puno ng kawayan.  Nagsisilbi rin itong 

lugar ng mga pagsasanay at team 

        Bilang bahagi ng Techno Gabay 

Program kasama ang DA-ATI at CvSU, 

magkahiwalay na inilunsad ang 

dalawang Farmers Information and 

Technology Services (FITS) Kiosk sa 

Cavite nitong Pebrero.   

        Ang nasabing kiosk ay ekstensyon 

ng mga FITS Center na matatagpuan 

sa Local Government Unit (LGU) ng 

Indang at Maragondon.  Pag-aari ito ng 

mga pribadong farm na kinikilala ng 

Department of Agriculture – Agricultural 

Training Institute (DA-ATI) IV-A na 

Learning Site for Agriculture (LSA) o 

Extension Service Provider 

(ESP).  Layunin nitong mapalawak ang 

mga impormasyon at serbisyo tungkol 

sa agrikultura, pangingisda, at 

kapaligiran sa mga kliyente ng farm.  

ENERO - MARSO  2021 5 

Si Gng. Matel at G. Ireneo Barrot - FITS 
Manager ng Indang, habang lumalagda sa 
LOA (itaas) at ang FITS KIOSK sa Crooc 

Farm (ibaba)  

Sina G. Regino Reyes - FITS Manager ng Maragondon, Gng. Lorna Matel, Mayor Rillo,  
Dir. Cosico at G. Emerson Atanacio habang nilalagdaan ang LOA (kaliwa)  

at ang FITS Kiosk sa Terra Verde Eco Farm and Resort (kanan) 

Inception meeting para sa Terra Verde Eco Farm, ginanap 

        Ginanap ang panimulang pagpupulong sa pagitan ng 

CvSU Extension Services (CvSU-ES) at Terra Verde Eco 

Farm noong Marso 11.  Ito ay kasagutan sa kahilingan ni 

Gng. Naomi Gan Atanacio, Director of Operations sa Terra 

Verde Ecofarm, para sa  technical assistance upang 

matukoy ang iba’t ibang species ng mga halaman sa 

kanilang farm.    

        May kabuuang sukat na 17 hektarya ang nasabing 

farm na matatagpuan sa Maragondon, Cavite. Kinilala ito 

bilang agri-tourism site ng Department of Tourism at 

National Extension Service Provider for Organic Agriculture 

ng Department of Agriculture - Agricultural Training Institute 

(DA-ATI) IV-A. 
Sina Gng. Babie at G. Emerson Atanacio kasama sina G. 

Magpantay, G. Herrera at Gng. Matel sa ginanap na pulong Sundan sa p. 6 



 
MGA   BALITANG TGP  

CvSU at GMA, naglunsad ng mga pangkabuhayang pagsasanay 

        Iba’t ibang pangkabuhayang pagsasanay ang bunga ng 

kolaborasyon ng CvSU Extension Services, FITS GMA at Portal Mall 

sa Gen. Mariano Alvarez (GMA), Cavite.  

        Bukod sa suporta ni Hon. Maricel E. Torres, Acting Mayor ng 

bayan, nagsilbing kinatawan mula sa pamayanan sina G. Nikko 

Cello, marketing manager ng nasabing mall, at si G. Reynante 

Masigla, manager ng FITS GMA. Ang nasabing gawain ay 

naglalayong magbigay sa mga kalahok ng serbisyong teknikal at iba 

pang kaalaman na makakatulong sa kanilang sariling negosyo. 

        Unang isinagawa noong Pebrero 8 ang pagsasanay sa Cake 

and Pastry Making sa pangunguna ni Dr. Patrick Glenn C. Ilano, 

puno ng CvSU Hostel Tropicana, kasama ang 52 kalahok. Organic 

and Herbal Soap Making naman ang  itinuro ni G. Eduardo Cleofe, 

pangulo ng Luntiang Republika Ecofarm sa Alfonso, Cavite. 

Ginanap ito noong Pebrero 22 at dinaluhan ng 37 katao.  Ang 

panghuling pagsasanay noong Marso 17  ay nakatuon sa Oyster 

Mushroom Processing sa pangunguna ni Ms. Sherrlyne S. Aguilera, 

guro mula sa College of Agriculture ng Laguna State 

Polytechnic University. Umabot sa 39 ang dumalo sa nasabing 

        Kasama ni Gng. Lorna C. Matel, puno ng Community Linkages 

and External Affairs ng ES, si G. Junser P. Magpantay, eksperto sa 

biodiversity conservation ng College of Agriculture, Food, 

Environment and Natural Resources (CAFENR) at G. Jhon 

Laurence B. Herrera, coordinator ng Sugar Palm Research, 

Information and Trade (SPRINT) Center.  Naglibot sila sa bukid 

kasama si  G. Emerson Atanacio at nagkaroon ng oryentasyon sa 

operasyon nito.  

        Napagkasunduan ang pagkakaroon ng isang Memorandum of 

Agreement (MOA) sa pagitan ng CvSU at Terra Verde Eco Farm 

upang masagot ang mga teknikal na pangangailangan ng farm. 

(LCMatel) 

gawain na ginanap sa Portal Mall, GMA, Cavite gaya 

ng dalawang naunang pagsasanay. 

        Bukod sa lektura, aktwal na demonstrasyon ang 

ginawa ng mga tagapagsalita habang patuloy na 

sinusunod ang mga regulasyon kaugnay ng 

community quarantine. (RAAstudillo) 

ENERO - MARSO  2021 6 

Nakilahok sa paggawa ng produkto mula sa mushroom 
 ang  ilang dumalo 

Sina G. at Gng. Atanacio kasama sina G. Magpantay,  
at Gng. Matel sa nasabing farm 

Inception meeting para sa Terra ... mula sa p. 5 

G. Eduardo Cleofe habang nagbabahagi ng kaalaman sa paggawa ng 
organic at herbal soap 

Si Dr. Ilano habang ipinapakita ang paggawa ng cake at 

pastry  



Pulong ng  extension coordinators, birtwal na ginanap 

        Birtwal na ginanap ang unang pulong ng extension 

coordinators noong Pebrero 24 sa pangunguna ni  Dr. Almira 

G. Magcawas, direktor ng CvSU Extension Services (ES).   

        Sinimulan ang birtwal na pagpupulong sa pagpapakilala 

upang maging pamilyar ang bawat isa sa mga pagbabago sa 

ilang tauhan at organizational structure ng ES.  Tinalakay at 

ipinaliwanag sa mga dumalo ang tungkulin ng mga 

coordinator base sa aprubadong Manual of Operations ng ES 

na sinang-ayunan naman ng lahat.  Ibinahagi rin ni Dr. 

Magcawas ang naging accomplishments ng ES sa taong 

2020 at pinasalamatan niya ang bawat isa sapagkat naabot 

ng unibersidad ang itinalagang targets.  Ipinaliwanag din 

niya ang naging resulta ng isinagawang survey na 

naglalayong malaman kung sino at ilan talaga ang 

nagsasagawa ng extension activities at ang iba’t ibang 

pagsubok na dinadaanan ng mga coordinator sa 

pagsasagawa ng aktibidad tungkol sa impact assessment, 

budget utilization, mga dapat gawin pagkatapos ang 

proyekto at sa pagpapatuloy ng mga ito. Nagpahayag 

naman ng buong suporta ang pamunuan ng ES na 

sisikaping matugunan ang mga nabanggit na 

problema.  Kabilang rin sa ibinahagi ni Dr. Magcawas ang 

Strategic Plan para sa taong 2021-2024 at Operational Plan 

para sa taong 2021 ng ES na malugod namang sinang-

ayunan ng bawat isa.   

        Sa pagtatapos ng pulong, nagbigay ng mensahe si Dr. 

Melbourne R. Talactac, Vice President for Research and 

Extension, para sa extension coordinators at nagpahayag ng 

buong suporta sa lahat ng mga proyekto ng 

ES.  Pinasalamatan din niya ang bawat isa na nakilahok sa 

ginanap na virtual meeting. (AVSRamos) 

teknolohiya sa sektor ng agrikultura, pangingisda at 

kapaligiran. 

        Isa sa mga kailangan ng proyekto ay ang humanap ng 

mga teknolohiya o pamamaraan na ipinatutupad sa iba’t ibang 

rehiyon sa bansa na may kaukulang suporta mula sa mga 

lokal na ahensya ng gobyerno.  Dahilan ito upang mabigyan 

ng pagkakilala ng Compendium of Extension and Technology 

Transfer Modalities in Agriculture, Aquatic and Natural 

Resources (AANR) of the Philippines ang Palengke Alaman 

Center (PAC).  Si Gng. Matel ang isa mga nanguna upang 

maisakatuparan ang pagbuo ng PAC.  Ibinahagi niya ang 

katagumpayan ng proyekto na nagbigay ng serbisyo sa loob 

ng halos 15 taon, maging ang bilang ng mga natulungan at 

naging benepisyaryo nito na binubuo ng mga magsasaka, 

kawani ng gobyerno, pribadong indibidwal, kababaihan/

kananayan, estudyante at out-of-school youth (OSY). 

        Tinatawag na One Stop Information Shop (OSIS), ang 

PAC ay isang matagumpay na  proyekto ng Cavite State 

University, Local Government Unit (LGU) ng Indang kasama 

ang lokal na opisina ng Department of Agriculture at 

Department of Agrarian Reform, at DOST-PCAARRD na 

nagbigay ng pondo.  Sinimulan ito noong 2014 at 

matatagpuan sa Indang Public Market hanggang 

2019.  Layunin ng center na mapalapit at mapabilis ang 

serbisyong teknikal at mapalaganap ang iba’t ibang 

teknolohiya sa agrikultura sa pamamagitan ng pamimigay 

ng mga babasahin tungkol sa mga makabagong 

teknolohiya, pamimigay ng mga binhing pananim, at 

pagtulong sa pagpaplano/pagsasagawa ng mga seminar at 

pagsasanay. (PGCDucusin) 

Matel, kinapanayam ... mula sa p. 1 

Panayam kay Gng. Matel ng mga kawani ng UPLB CPAf kasama 
si Ms. Dhanicca Domingo 

Unang birtwal na pulong ng extension coordinators 



Eusebio at Arubio, bumisita sa ES 

        Sa paanyaya ni Dr. Almira G. 

Magcawas, direktor ng CvSU Extension 

Services (ES), bumisita sa Cavite State 

University partikular sa Technology 

Demonstration Farm (TDF) sina Dr. Enrico 

Eusebio at G. Gabriel Arubio noong Marso 

3. 

        Si Dr. Eusebio ay isa sa may-ari at 

resident veterinarian ng Lihim ng Kubli Farm 

and Resort habang si G. Arubio naman ang 

Magsasaka Syentista ng FITS Bailen at 

pangulo ng Yakap at Halik Cooperative na 

kasalukuyang farm/technical consultant ng 

Lihim ng Kubli. 

        Habang nag-iikot sa iba’t ibang bahagi 

ng TDF, nagbigay sila ng mga suhestiyon 

na makatutulong sa ikagaganda ng demo 

farm.  Ilan dito ay ang pagtatanim ng iba’t 

ibang uri ng bulaklak at halaman na 

maaaring pagkakitaan sa mga 

susunod na panahon, pagtatanim 

ng gulay sa recyclable materials 

gaya ng bote at lata o urban 

gardening, at pag ng espasyo para 

sa mga natural na pataba o 

concoction, compost at vermicast.  

Ibinahagi rin nila ang kanilang 

kaalaman at pagiging eksperto sa mga 

hayop partikular sa mga manok gaya ng 

kung ano ang nararapat na sukat at 

istilo ng mga kulungan nito at tamang 

ratio ng bilang bawat uri at lahi. 

Nagkaroon din ng consultation meeting 

upang pag-usapan ang mga planong 

proyekto at teknolohiyang pang-

Strategic Planning 2021-2024, isinagawa ng ES 

gawaing pang-ekstensyon, pagpapatibay 

ng mga programa para sa ikakaunlad 

ng kakayahan ng mga guro at 

empleyado, at pagsusulong ng 

volunteerism.   

        Tinalakay din sa nasabing pulong 

ang    mga posibleng istratehiya para 

sa sistematikong pagpaplano ng mga 

hakbangin na magsisilbing gabay para 

sa patuloy na pagpapaunlad ng mga 

gawaing pang-ekstensyon ng 

unibersidad.   

        Dumalo sa pulong sina Gng. Lorna 

C. Matel, puno ng Community 

Engagement and External Relation 

Division; Gng. Bernadette S. Amparo, 

puno ng Training and Courseware 

Development at Technology Promotion 

Division; G. Joselito F. Ersando, puno 

ng Monitoring and Evaluation 

Division;  G. Rolando R. Sierra, puno 

ng Technology Demonstration Farm 

Division, at Dr. Almira Magcawas, 

direktor ng ES. (RAAstudillo)  Strategic Planning na ginanap sa opisina ng Extension Services  

        Nagkaroon ng strategic planning 

ang Extension Services (ES) noong 

Pebrero 10 upang talakayin ang mga 

layunin at target ng Unibersidad mula 

2021 hanggang 2024. 

        Ang nasabing gawain ay 

nakaugnay sa mga hangarin ng 

pamunuan ni Dr. Hernando D. Robles, 

pangulo ng CvSU, na maging SMART 

University ito sa pamamagitan ng 

maayos na paggugol ng mga yaman sa 

mga proyektong makakatulong sa 

pamayanan. Kasama na rito ang 

patuloy na pagsisikap upang maging 

Research University ang CvSU sa 

pamamagitan ng pagpapalawig ng 

pananaliksik tungo sa mga teknolohiyang 

makatutugon sa pangangailangan ng 

komunidad. Inihanay din ni Dr. 

Melbourne Talactac, Vice President for 

Research and Extension, ang mga 

panukala niya gaya ng pagkakaroon ng 

mga publikasyong magpapakilala ng 

mga karanasan, pagsubok at tagumpay 

ng mga gawaing pang-ekstensyon, 

paglalaan ng sapat na pondo ang mga 

Pulong ng mga kawani ng ES kasama sina G. Arubio at Dr. Eusebio sa TDF 



Pulong ng DA-ATI, CvSU at iba pang ahensya para sa SOA-SRA, isinagawa 

Research and Regulations (OIC-RED) ng DA- RFO IV-A, at 

G. Dennis R. Arpia, Officer-in-Charge - Regional Technical 

Director for Operations at Regional Rice Program Coordinator 

ng DA-RFO IV-A.  

        Nagsagawa rin ng oryentasyon si Dr. Rolando V. 

Maningas, Chief ng Information Services Section ng ATI IV-A, 

para sa implementasyon ng SOA-SRA na sinundan ng 

paglalatag ng draft ng Special Order para sa pagbuo ng 

Regional Technical Working Group (RTWG).   

        Nakatakdang magsimula ang SOA-SRA sa darating na 

Mayo. (BSAmparo) 

        Nagsagawa ng pagpupulong  ang Department of 

Agriculture - Agricultural Training Institute (DA-ATI) IV-A at 

Cavite State University (CvSU) para sa gaganaping 

pagbubukas ng School-on-the-Air Program on Smart Rice 

Agriculture (SOA-SRA) sa Marawoy, Lipa City, Batangas. 

        Sa nasabing gawain noong Marso 2 sa opisina ng ATI 

IV-A sa Brgy. Lapidario, Trece Martires City, Cavite, 

inilahad ang mga papel na gagampanan ng bawat 

ahensyang kaagapay sa proyekto, ang mungkahing 

implementing guidelines at ang pinal na kurikulum na 

gagamitin.   

        Nagsimula ang pagpaplano sa pulong noong Pebrero 

19 kasama sina Dr. Almira G. Magcawas, direktor ng 

Extension Services (ES) at Gng. Bernadette S. Amparo, 

puno ng Training and Courseware Development at 

Technology Promotion Division ng CvSU-ES.  Dumalo rin 

ang mga kinatawan mula sa iba’t ibang ahensya tulad ng 

Philippine Center for Postharvest Development and 

Mechanization (PhilMech), Philippine Rice Research 

Institute (PhilRice), Department of Agriculture – Bureau of 

Plant Industry (DA-BPI), Technical Education and Skills 

Development Authority (TESDA) IV-A, Laguna State 

Polytechnic University (LSPU), Southern Luzon State 

University (SLSU), at mga opisyal ng DA-Regional Field 

Office (DA-RFO) IV-A at ATI IV-A.  Nagbigay ng mensahe 

sa nasabing pulong sina Gng. Marites Piamonte Cosico, 

Center Director ng ATI IV-A, Gng. Vilma M. Dimaculangan, 

Officer-in-Charge - Regional Technical Director for Pulong kasama ang iba’t ibang ahensya para sa SOA- SRA 

VP Talactac at Magcawas, pinulong ang ES 

pagkakaroon ng Extentionist of the 

Month upang bigyan ng pagkilala ang 

extension coordinators at bigyan ng 

halaga ang kanilang accomplishments. 

        Inilahad naman ni Dr. Magcawas 

ang operational plan ng ES para sa 

taong 2021.  Nakapaloob dito ang 

patuloy na pagbibigay ng alokasyon sa 

research and development funds 

at  pagkakaroon ng oryentasyon sa 

proseso ng pagsusumite at 

implementasyon ng mga extension 

program, gayundin ang prayoridad ng 

faculty extensionist at extension 

        Isang pagpupulong ang ginanap 

ng CvSU Extension Services (ES) 

noong Pebrero 17 kasama si Dr. 

Melbourne R. Talactac, Vice President 

for Research and Extension, at Dr. 

Almira G. Magcawas, direktor ng ES, 

upang mapag-usapan ang mga plano 

ng yunit para sa taong 2021.   

        Bukod sa mga hangarin ng 

OVPRE, ibinahagi ni Dr. Talactac ang 

pagtataguyod ng collaborative 

approach at consultative leadership sa 

mga yunit sa ilalim ng nasabing 

pamunuan.  Iminungkahi rin niya ang 

grant.  Bukod dito, nabanggit din sa 

plano ang pagpapabuti ng Technology 

Demonstration Farm kabilang na ang 

mga teknolohiya at inobasyon para rito. 

Hangarin din ang pagsasagawa ng 

training needs assessment at    

capacity building program at 

volunteerism.  Binigyang-diin din ang 

pagbibigay ng  pansin at incentives sa 

mga natatanging accomplishment ng 

mga kabahagi sa iba’t ibang gawaing 

pampananaliksik at pang-

ekstensyon.  (AEMojica) 



ES, dumalo sa pulong ng RAFEN 

ES Manual at database, muling binisita sa worksyap 
        Muling binisita ng mga kawani ng 

CvSU Extension Services (ES) ang 

operations manual at database upang 

magamit nang mabisa sa pagpapatuloy 

ng mga gawaing pang-ekstensyon ng 

Unibersidad. 

        Sa pangunguna ni Dr. Almira G. 

Magcawas, direktor, isinagawa ang 

nasabing worksyap noong Marso 8 at 

binigyang-pansin ang mga sumusunod: 

(1) mga  pagsasanay na ibababa sa 

mga komunidad at kliyente; (2) 

pakikipag-ugnayan sa iba’t ibang 

ahensya tulad ng DOST, DA, DILG, DA

-ATI, LGUs at iba pang ahensya ng 

gobyerno maging mga pribadong 

tanggapan; (3) mga proyekto na 

pinopondohan ng panlabas na 

institusyon partikular na ang Philippine 

Council for Agriculture, Aquatic, and 

Natural Resources Research  and 

Development (PCAARRD); (4) mga 

serbisyong pagpapayo sa pamamagitan 

ng pagbabahagi ng kaalaman upang 

mapabuti ang pagseserbisyo; (5) mga 

indibidwal na gumamit ng natutunan sa 

mga pagsasanay na isinagawa ng ES 

at ang tulong nito sa kanila; at (6) mga 

programang makakatulong sa 

pagpapayabong ng Unibersidad sa 

pamamagitan ng pagbibigay ng tulong 

sa mga kampus, kolehiyo at yunit ng 

Unibersidad.   

        Iba’t ibang kaalaman at ideya ang 

ibinahagi ng bawat tauhan upang 

mapabuti at mapaunlad ang mga 

nilalaman ng database. Tinalakay rin na 

ang mga nabuong detalye na ibabahagi 

sa mga kampus, kolehiyo at yunit ng 

CvSU sa pamamagitan ng paggawa ng 

bukod na database para sa kanila na 

makikita ng lahat. Ang nasabing 

database ay panukala upang mapabuti 

at mapabilis ang pagtatrabaho ng bawat 

tagapag-ugnay sa mga yunit. 

        Kasama rin sa napag-usapan ang 

pagrerebisa ng Manual of Operation ng 

ES partikular na ang mga tungkulin at 

responsibilidad ng direktor at mga 

namunumo sa bawat dibisyon at mga 

kawani upang patuloy na matugunan 

ang mga tungkulin at obligasyon.  Ang 

narebisang manwal ay nakatakdang 

komentuhan at aprubahan ni Dr. 

Melbourne R. Talactac, bilang Vice 

President for Research & Extension. 

(MMHerrera) 

        Dumalo sina Gng. Lorna C. Matel at Gng. Bernadette 

S. Amparo bilang mga kinatawan ng Cavite State 

University - Extension Services (CvSU-ES) sa taunang 

Regional Consultative Meeting - Regional Agriculture and 

Fisheries Extension Network (RCM-RAFEN) ng 

Department of Agriculture - Agricultural Training Institute 

(DA-ATI) IV-A.   

        Ginanap ang nabanggit na consultative meeting sa 

tanggapan ng ATI IV-A sa Brgy. Lapidario, Trece Martires 

City, Cavite noong Pebrero 11.  Sa nasabing pulong, 

inilalatag at ipinakikita ang mga gawaing naisakatuparan 

nang nakaraang taon kasama na ang mga target at mga 

programa para sa kasalukuyang taon.  Dumadalo ang 

CvSU sa gawain bilang isa sa mga katuwang na ahensya 

ng DA-ATI IV-A. 

        Sinimulan ni Ms. Vira Elyssa L. Jamolin, Training 

Specialist II ng DA-ATI IV-A Career Development and 

Management Services Section, sa pagpapakilala sa mga 

nagsidalo.  Nagbigay naman ng paunang pagbati si Dr. 

Rolando V. Maningas, Chief ng Information Services 

Section, at sinundan ito ng overview ng RAFEN ni Ms. 

Juvelyn V. dela Cruz, Development Management Officer I, 

PMEU.  

        Ibinalita ni G. Angelo H. Hernandez, Planning Officer II ng 

Planning Monitoring and Evaluation Services, na 100% ng 

target ang nakamit ng ATI IV-A bilang isa sa Top Regional 

Center ng 2020.  Sa isang video presentation, ipinakita niya ang 

nasabing accomplishment sa grupo.  Inilahad naman ni Ms. 

Sherylou C. Alfaro, Chief ng Partnerships and Accreditation 

Service Section, ang ATI Thrust and Priorities para sa taong 

2021 hanggang sa mga susunod pang taon.  Sinundan ito ng 

presentasyon ng mga aktibidad na nakalatag sa kasalukuyang 

taon para sa kanilang iba’t ibang mga programa tulad ng 

Livestock Program, High Value Crop Development 

Si Director Cosico, habang nagbibigay ng mensahe sa  
mga dumalo sa RCM 

Sundan sa p. 13 



CvSU-GenTri Campus, naglathala ng  
R&E newsletter 

ES-TDF, bumisita sa Lihim ng Kubli Farm & Resort 

        Nagsilbing tour guide ng grupo 

sina G. Gabriel Arubio, Magsasaka 

Syentista ng FITS Bailen at pangulo ng 

Yakap at Halik Multipurpose 

Cooperative, at Dr. Enrico Eusebio, 

anak ng may-ari ng farm. Ipinaliwanag 

nila ang mga teknolohiyang 

isinasagawa sa Lihim ng Kubli habang 

umiikot sa nasabing resort.   

        Pinagkalooban naman ng ES ang 

may-ari ng Lihim ng Kubli kasama si G. 

Arubio ng mga kopya ng dyaryong 

UGNAYAN, mga materyal na may 

kinalaman sa mga serbisyong hatid ng 

ES, Techno Gabay Program at CAS 

Bee, kasama na ang ilang face mask 

na kaloob ng Project MASKS ng 

Commission on Higher Education at CvSU. 

        Ang benchmarking na ginanap ay 

pinamunuan ni Dr. Almira G. 

Magcawas, direktor ng ES, kasama ang 

unit heads na sina G. Joselito F. 

Ersando, Gng. Bernadette S. Amparo, 

G. Rolando R. Sierra, sa koordinasyon 

ni Gng. Lorna C. Matel.  Kasama sa 

nasabing gawain ang mga kawani at 

field worker ng ES. 

        Mahalaga ang nasabing 

benchmarking upang higit na 

mapaganda ang TDF bilang 

paghahanda sa pagbubukas ng Agri-

Eco Tourism Park ng CvSU sa darating 

na Hunyo. (JFErsando) 

        Bumisita ang mga tauhan ng 

Technology Demonstration Farm (TDF) 

ng Extension Services (ES) sa Lihim ng 

Kubli Farm & Resort sa Guyam na 

Malaki, Indang, Cavite noong Pebrero 

18 upang makita ang iba’t ibang 

makabagong teknolohiya sa agrikultura 

na ginagamit doon. 

        Malugod silang tinanggap nina 

Atty. Regie at Gng. Susan Eusebio, 

may-ari ng naturang farm resort.  

Matapos pumasyal sa 3 hektaryang 

bukid, naobserbahan ng grupo ang 

malawak na taniman ng mga gulay na 

gumagamit ng net at plastic mulch 

upang maiwasan ang mga insekto at 

mabilis na pagtubo ng damo.  

Nagtatanim din sila ng mga halaman na 

nagtataboy ng mga insekto.  Bukod sa 

taniman ng gulay, mayroon din silang 

alagang mga organic na native at 

heritage chicken, baboy at mga kuneho.  

May mga lugar din sila para sa organic 

concoction at paggawa ng farm inputs.  

Ang mga dumi naman ng mga hayop ay 

ginagamit nila bilang pakain sa mga 

bulate para sa vermicomposting 

habang ang mga gulay na patapon na 

ay ipinapakain naman sa mga alagang 

hayop.   

Ang CvSU -Extension Services kasama si G. Gabriel Arubio at  
ang mga may-ari ng Lihim ng Kubli  

Ilan sa mga teknolohiya na makikita sa 
Lihim ng Kubli  

        Inilathala ng Cavite State University 

- General Trias City Campus ang unang 

isyu ng The Generals Harbinger, 

pahayagan o newsletter ng Department 

of Research and Extension Services, 

noong Marso 31.  Ang pahayagan ay 

naglalaman ng mga accomplishment ng 

departamento sa loob ng unang kwarter 

ng 2021.  Hinati ito sa apat na bahagi: 

mga pangunahing balita, GAD Corner, 

Extension Corner at Research Corner na 

naglalaman ng mga ulat tungkol sa mga 

nagawa ng kani-kanilang yunit. 

        Ang paglalathala ng newsletter ay 

pinangunahan ni Dr. Louziela P. 

Masana, puno ng departamento, kasama 

si G. Daniel C. Abuton, Knowledge 

Management coordinator.   (DCAbuton) 
Newsletter ng Gentri campus 



Ilan sa mga tumanggap ng katibayan ng pagtatapos kasama ang mga  
namahala ng programa 

OSY at iba pang kalahok sa Computer Literacy Program  
ng CvSU-CCC, pinarangalan 

        Binigyan ng mga sertipiko bilang 

katibayan ng pagtatapos ang 15 out-

of-school youth, mga magulang at 

senior citizen na lumahok sa 

Computer Literacy Program ng 

Department of Information 

Technology, CvSU-Cavite City 

Campus, katuwang ang San Roque 

Parish Church. 

        Sa isinagawang programa 

nitong Marso 4, nagbigay ng 

pambungad na mensahe si Bb. 

Emeriza S. Caparaz, RDE 

Coordinator ng nasabing kampus 

bago ang pagtanggap ng sertipiko ng 

mga kalahok.  Nagtapos naman ang 

programa sa isang mensahe ng 

inspirasyon mula sa tagapamahala ng 

kampus na si Prof. Maria Cristina J. 

Baesa.  Hinikayat niya ang bawat isa 

na gamitin ang mga natutunan sa 

programa upang iangat ang 

pamumuhay at makatulong sa iba. 

        “Ang pagtatapos na ito ay malaking 

bagay sa akin, sa mga kagaya naming hindi 

nakapagtapos ng kolehiyo.  Ito ay nire-

recognize ng aming kumpanya upang 

mailagay kami sa mas kuwalipikadong 

posisyon.  Makakatulong din ito sa paggawa 

ng asignatura ng aming mga anak,” 

pahayag ni Bb. Julie Anne Caliwara, isang 

solo parent at working mom. 

        Ang nasabing programa ay nagsimula 

noong Pebrero 2020 subalit naantala nang 

dahil sa pandemya.  Sa pangunguna ni Bb. 

Alma G. De Fiesta, puno ng Departamento 

ng IT, nakipag-ugnayan ang grupo sa 

nabanggit na parokya at muling 

ipinagpatuloy ang gawain mula Nobyembre 

hanggang Disyembre.  Mahigpit na 

ipinatupad sa pagsasagawa ng programa 

ang mga panuntunan sa ilalim ng Modified 

General Community Quarantine. 

(ESCaparaz) 

MOVE-KATROPA, inilunsad; love 
webinar, isinagawa 

        Sanib-pwersa na ang Men 

Opposed to Violence Against Women 

(MOVE) at Kalalakihang Tapat sa 

Responsibilidad at Obligasyon sa 

Pamilya (KATROPA) sa pagtataguyod 

ng ligtas at komportableng 

pamayanan para sa lahat. 

        Pormal na inilunsad ang 

kolaborasyong ito ng mga lalaking 

empleyado ng CvSU noong Marso 8 

sa pamumuno ni G. King David J. 

Agreda bilang pangulo ng nasabing 

samahan.  

        Kasabay ng paglulunsad ng 

kolaborasyon ng MOVE-KATROPA 

ang isang webinar tungkol sa pag-
Mga tagapagsalita sa webinar 

ibig na may temang “My Pulpol Love: 

Webinar on Sex and Relationships” 

na dinaluhan ng mga estudyante, 

guro at iba pang kalahok sa loob at 

labas ng unibersidad. 

        Tinalakay sa nasabing webinar 

ang tungkol sa mga sumusunod: 

Attraction, Dating and Courtship (G. 

Alvin Chris Ronquillo); Relationship 

Boundaries (G. King David Agreda); 

Early Signs of An Unhealthy 

Relationships (G. Regie Delos 

Reyes); at Engagement and Wedding 

(G. Raymon Carlo at Gng. Lady 

Aileen Orsal). 

        Inaasahang nagsilbing Sundan sa p. 13 



Program, Corn Program, Organic 

Agriculture Program, Rice and Rice 

Competitiveness Enhancement Fund 

(RCEF) Program at maging ang 

kanilang mga regular na programa.   

        Matapos ang mga presentasyon, 

nagkaroon ng open forum kasama ang 

mga kinatawan ng mga katuwang na 

State Colleges and Universities (SUCs) 

tulad ng University of the Philippines 

Los Baños (UPLB), Southern Luzon 

State University (SLSU), University of 

Rizal System (URS), Laguna State 

Polytechnic University (LSPU), 

Batangas State University (Bat State U) 

at mga ahensya ng Philippine Coconut 

Authority (PCA) at Bureau of Fisheries 

and Aquatic Resources (BFAR).  

Inilahad din ang mga kasunduan na 

nabuo sa buong aktibidad.  

        Nagtapos ang programa sa isang 

pangwakas na pananalita ng Center 

Director ng ATI-IV-A na si Gng. Marites 

Piamonte Cosico.  Pinasalamatan nya 

ang lahat ng katuwang na ahensya 

dahil sa patuloy na pagsuporta sa ATI 

IV-A na isa umano sa mga naging 

dahilan upang maabot ng ahensya ang 

mga target na gawain. (BSAmparo) 

ES dumalo sa pulong ... mula sa p. 10 

Beekeeping, sinimulan na rin sa Queens Farm sa Alfonso 

        Tinugunan ng CvSU Bee Program sa pangunguna 

ni Bb. Michele T. Bono ang kahilingan ni G. Rogelio 

Nemeño na magkaroon ng mga bubuyog sa Queens 

Strawberry Farm sa Alfonso.  

        Ilang linggo matapos ang paunang pulong, 

isinakatuparan ang simpleng seminar noong Pebrero 

22 kasama si G. Dickson N. Dimero  kung saan nila 

tinalakay ang mga sumusunod: 1) Ang CvSU Bee 

Program; 2) Introduksyon sa Pagbububuyog; 3) 

Biyolohiya ng Pagbububuyog; at 4) Paglulukot o Pag-

aalaga ng Stingless Bees.  Limang stingless bee 

colonies ang inilagay sa isang bahagi ng farm na 

naging hands-on experience ng mga kawani ng Queens 

Farm. 

        Bukod sa pagkakaroon ng restawran, kilala rin ang 

Queens Strawberry Farm sa paggamit ng iba’t ibang 

teknolohiyang nakatutulong sa pagpapalago ng mga 

pananim at pamamahala ng nasabing negosyo. 

        Patuloy na sinusubaybayan nina Bb. Bono at G. Dimero ang 

mga magsasakang nagsimula ng beekeeping upang mabigyan ng 

teknikal na payo sa pag-aalaga ng mga ito. (LAAOrsal / MTBono) 

Sina Gng. Bono at G. Dimero kasama ang mag-asawang Nemeño,  
may-ari ng Queens, at si Ms. Hannah, alumna ng CvSU-CEMDS at 

kasalukuyang manager ng farm 

MOVE-KATROPA ... mula sa p. 12 

inspirasyon sa mga kalahok 

ang gawain upang higit 

silang makagawa ng mga 

desisyong makatutulong sa 

pagtataguyod ng malulusog 

na relasyon at masasayang 

pamilya sa hinaharap. 

        Ang MOVE-KATROPA 

ay isang organisasyon sa 

ilalim ng Gender and 

Development Resource 

Center. (RCROrsal) 
G. King David Agreda (kaliwa) G. Carlo at Gng. Lady Aileen Orsal (kanan)  

sa kanilang mga paksang tinalakay 

Ilang kalahok sa pagsasanay, binisita ng staff ng SciCAT 

limang karagdagang kambing ang 

ipapanganak ng kanyang alaga sa mga 

susunod na buwan. 

        Kasama sa mga dumalaw sa mga 

kalahok sina Dr. Lilibeth P. Novicio, 

lider ng proyektong SciCAT, Sheena de 

Leon at Lady Aileen Orsal, mga 

katuwang  sa nasabing proyekto.  Ang 

proyektong SciCAT Phase II ay 

pinondohan ng Department of Science 

and Technology - Philippine Council for 

Agriculture, Aquatic and Natural 

Resources Research and Development 

at isinakatuparan katuwang ang CvSU 

at Silan AgriFarm. (LAAOrsal) 

        Upang patuloy na makapagbigay 

ng tulong sa komunidad, binisita ng 

mga staff ng proyektong Science for the 

Convergence of Agriculture and 

Tourism (SciCAT) ang ilang mga 

kalahok sa iba’t ibang pagsasanay na 

isinagawa kaugnay ng nasabing 

proyekto. 

        Kasama sa mga nagpaunlak sa 

pagbisita noong Pebrero 18 sina G. 

Ruel Herrera mula sa Brgy. Pulo, G. 

Romulo Patinio mula sa Brgy. Daine I, 

Bb. Mariz Matel ng Queentown Farm sa 

Portugal, Brgy. Tambo Malaki, at G. 

Leonardo Herrera ng Brgy. Tambo 

Balagbag na dumalo sa pagsasanay sa 

produksyon ng saging.  Ipinakita ni G. 

Herrera ang mga puno ng saging na 

ipinamigay sa pagsasanay na agad 

niyang itinanim. Nang bisitahin ay 

malalaki at mayayabong na ang mga 

nasabing puno. 

        Samantala, ikinwento ni Gng. 

Luzviminda Rodrin, kagawad sa Brgy. 

Tambo Kulit, kung paano siya gumawa 

ng atsara kasama ang mga kamag-

anak bilang aplikasyon ng natutunan sa 

pagsasanay. 

        Binisita rin ng grupo si Gng. Nida 

Diroy, presidente ng Forever Young 

Moms, isang samahan ng mga 

kababaihan sa Taywanak Ilaya, 

Alfonso, Cavite. Ipinakita niya ang 

gawaan ng atsarang papaya sa 

kanilang lugar at ang mga natapos 

nilang produkto na kadalasan nilang 

ibinebenta sa mga partner na mga 

tindahan. Ayon sa kanya, nakatulong 

ang pagsasanay sa papaya processing 

upang magkaroon ng karagdagang kita 

ang kanilang asosasyon. 

        Native goat production training 

naman ang dinaluhan ni G. Abner 

Javier at matapos ito ay bumili siya ng 

ilang kambing para sa kanyang 

sinasakang lupa sa Brgy. Maymangga, 

Amadeo, Cavite. Matapos ang paunang 

pagbisita noong Marso 6, muli siyang 

dinalaw kasama si Bb. Diane Olarve at 

Dr. Mariedel Autriz upang bigyan ng 

payo tungkol sa pagbubuntis ng 

kanyang mga alaga. Inaasahang 

Si G. Leonardo Herrera at ang isa sa mga puno ng saging na kanyang pinalago (kaliwa) at  
si G. Javier kasama sina Dr. Autriz at Bb. Olarve, eksperto sa pag-aalaga ng kambing, at Bb. 

de Leon, kawani ng SciCAT (kanan) 

Si Gng. Diroy at team SciCAT sa pagawaan ng atsara sa Alfonso (kaliwa) at atsarang gawa 

ng Forever Young Moms (kana) 


